
QORTI CIVILI PRIM’AWLA 

 

 

ONOR. IMHALLEF 

JOSEPH ZAMMIT MCKEON 

 

 

Illum, it-Tnejn 14 ta` Marzu 2016 

 

 

 

Kawza Nru. 23 

Rik. Gur. Nru. 894/2015 JZM 

 

 

Integrated-Capabilities (Malta) Ltd (C-

50348) u Digital Technology LLC, 

socjeta` inkorporata taht il-ligijiet ta` 

St. Kitts and Nevis, bl-indirizz registrat 

gewwa Main Street, P.O. Box 556, 

Charlestown, Nevis, hawn 

rapprezentata mill-mandatarja specjali 

taghha, Catherine Baxter (id. No. 

115388A) 

 

vs 

 

1.  Crowd Shout Holdings Ltd (C-56979) 

2.  GCM Holdings Ltd (C-56968) 

3.  Herne Holdings Ltd (C-56970) u 

4.  Ir-Registratur tal-Kumpanniji 

 

 

 

Il-Qorti : 

 

  

 Rat ir-rikors li pprezentat il-konvenuta GCM Holdings Limited fil-21 

ta` Jannar 2015 fejn fl-ewwel paragrafu talbet il-kjamata fil-kawza tas-

socjeta` estera Crowd Shout Limited fl-ewwel lok sabiex il-gudizzju fil-kawza 

tal-lum ikun integru u fit-tieni lok ghaliex l-ezitu ta` din il-kawza kien sejjer 

necessarjament ihalli effett fuqha, ragunijiet li kienu mfissra ahjar fil-korp 

tar-rikors. 

 

 

Rat id-digriet illi tat fl-udjenza tat-28 ta` Jannar 2016. 

 

 

Rat ir-risposta li pprezentat is-socjeta` attrici fit-2 ta` Frar 2016 fejn, 

ghar-ragunijiet hemm indikati, talbet lill-Qorti sabiex tichad it-talba. 

 

 

Rat ir-risposta pprezentata mill-konvenuti Crowd Shout Holdings 

Limited u Herne Holdings Limited fid-9 ta` Frar 2016 fejn anke huma 

rregistraw l-opposizzjoni taghhom ghat-talba, ghar-ragunijiet li semmew. 

 

 

Rat ir-risposta li pprezenta l-konvenut Registratur tal-Kumpanniji fl-4 

ta` Frar 2016 fejn irrimetta ruhu ghall-gudizzju tal-Qorti. 

 

 

Rat l-atti tal-kawza. 

 

 

Ikkunsidrat : 

 

 

Fis-sentenza taghha tal-14 ta` Lulju 1997 fil-kawza “Cremona 

Barbaro vs Cilia Vincenti et” deciza minn din il-Qorti (PA/GV) inghad 

hekk – 

 

L-istitut tal-kjamat fil-kawza huwa kkontemplat fl-artikoli 961 u 962 

tal-Kap.12.  Hu jaqdi diversi funzjonijiet procedurali principalment (a) dik li 

jintegra gudizzju fejn ikun hemm diversi konvenuti li jkollhom jigu mharrka 

u xi whud minnhom jithallew barra ; u (b) dik li jissalvagwardja d-drittijiet 

ta’ min ikun indirettament interessat fl-ewwel azzjoni gudizzjarja u li aktarx 

iggib warajha azzjoni ohra bhala konsegwenza taghha.  Dan il-principju 

regolatur gie interpretat b`mod aktar wiesgha fuq konsiderazzjonijiet ta` 

ekonomija ta’ gudizzju u utilitajiet procedurali ohra – ara fost ohrajn – App. 

Civ. Inf. Stepton vs Spiteri, 23/11/1988, Vol.XVI.117 ; Cassar Desain 

utrinque 25/6/45, Vol.XXXII.272 ; Barbara vs Mallia, 22/10/56, 

Vol.XL.264. 

Meta kjamat fil-kawza jigi ammess f`kawza ghall-integrazzjoni tal-

gudizzju, huwa jilbes il-libsa ta` konvenut.  Cara hafna kienet is-sentenza tal-

Qorti tal-Appell tad-19 ta` Mejju 1995 fil-kawza “Wismayer et vs Wismayer 

et noe”, fejn inghad illi kull kjamat fil-kawza jrid bilfors ikun konvenut.   

 

 

Din il-Qorti tkompli tinsisti li ghax kjamat fil-kawza huwa konvenut 

jista` jipprezenta skritturi u eccezzjonijiet u jkollu l-beneficcji kollha ta’ 

konvenut u jista` jigi kundannat jew liberat mit-talba daqs kieku l-kawza 

kienet proposta kontra tieghu (“Chapelle Paleologo vs Alamango” – Appell 

Civili – 17 ta` Mejju 1963 – Vol.XLVII.I.271).   

  

 

 Fis-sentenza li tat din il-Qorti (PA/JRM) fit-12 ta` Dicembru 2001 fil-

kawza “Mamo et vs Wismayer”, inghad hekk :- 

 

Illi s-sejha fil-kawza ta’ terza persuna waqt li l-kawza tkun miexja bejn 

partijiet ohrajn hija regolata fil-ligi tal-procedura bl-artikolu 961 tal-Kapitolu 

12 tal-Ligijiet ta’ Malta. Dak l-artikolu jghid li tali sejha tista’ ssir kemm fuq 

talba ta’ xi wahda mill-partijiet u kif ukoll minghajr dik it-talba ; 

 

Illi, madankollu, l-kliem semplici ta’ dak l-artikolu, ma jurix il-qafas li 

dan l-istitut tnissel fih u li, matul il-medda tas-snin, ta lok ghal ghadd ta’ 

principji principji li l-qrati taghna taw bosta decizjonijiet dwarhom ; 

 

Illi l-principju  ewlieni li ghandu jitqies huwa li l-imsejjah fil-kawza, 

b’differenza minn dak li jkun indahala fil-kawza minn rajh in statu et 

terminis, jitqies bhallikieku kien imharrek u, kif juri l-artikolu 962, bis-

sentenza moghtija f’dik il-kawza jista’ jin]eles jew jigi kundannat daqslikieku 

l-kawza inhargett mill-bidunett kontrih ; 

 

Illi s-sejha fil-kawza, jew kif kien maghruf fl-imghoddi l-intervent koatt 

(biex jintgharaf  mill-intervent volontarju li ghalih japplika l-artikolu 960 tal-

Kap 12), ghandu l-ghan li tevita li jkun hemm ghadd ta’ kawzi fuq l-istess 

mertu meta dawk il-persuni jistghu jitqeghdu fg[udizzju wiehed li jikkonsidra 

l-qaghda rispettiva taghhom. Huwa essenzjali, ghalhekk, li persuna msejha 

fil-kawza jkollha interess fil-kwestjoni. Anzi, il-qafas ta’ l-istitut tas-sejha fil-

kawza johrog mill-kuncettt fondamentali ta’ interess tal-parti li toqghod fil-

gudizzju ; 

 

Illi, kif inghad, il-Qrati taghna stabilew regoli li dwarhom is-sejha fil-

kawzajmissha tigi meqjusa, u, b’mod partikolari, f’liema cirkostanzi ghandha 

tintlaqa’ talba ghal tali sejha u, b`mod izjed siewi, meta m`ghandhiex jew ma 

jmisshiex tintlaqa’ talba bhal din ; 

Illi l-Qorti ghandha tordna s-sejha fil-kawza jekk il-persuna li taghha 

tintalab din is-sejha jkollha l-interess li huwa mehtieg mil-ligi f`persuna biex 

minnu tista` tigi proposta azzjoni jew biex tigi  opposta kontestazzjoni ; 

 

Illi, madankollu, is-sejha fil-kawza m`ghandhiex tintuza biex jidhlu fil-

kawza persuni li, ghalkemm ghandhom l-interess mehtieg, jiddahhlu biex 

jissostitwixxu persuni li ma jkun messhom qatt gew imharrkin … 

 

Illi ghalkemm normalment is-sejha fil-kawza ssir mill-parti mharrka, 

kif jidher mill-artikolu tal-ligi fuq imsemmi, din it-talba tista’ ssir ukoll minn 

min ikun fetah il-kawza.  Ghal xi zmien kien jinghad li ma ghandhiex tigi 

milqugha talba ghas-sejha fil-kawza min-naha tal-attur meta dan seta’ jew 

suppost li kien jaf bl-ezistenza jew l-interess ta’ persuni fil-mertu tal-kwestjoni 

li huwa messu harrek sa mill-bidu.  Izda  llum jidher li t-tifsira vera ta’ dan 

il-punt thares izjed lejn il-kwestjoni tal-interess guridiku tal-imsejjah milli 

lejn l-gharfien jew le tal-attur (qabel ma bdiet il-kawza) dwar kull min seta’ 

kellu interess :  u dan dejjem bil-kawtela li l-istess sejha fil-kawza ma tintuzax 

biex jiddahhal fil-kawza mharrek iehor flimkien masl-imharrek originali8 li 

ma messu tharrek qatt …” 

 

 

Ikkunsidrat : 

 

 

 Sintetikament ir-ragunijiet li gabet ir-rikorrenti ghas-sejha fil-kawza 

ta` Crowd Shout Limited huma :- 

 

1) Crowd Shout Limited tippossjedi l-asset principali u l-ultimate 

target tal-kwistjoni.  Hija wkoll filjali tal-konvenuta Crowd Shout Holdings 

Limited. 

 

2) Crowd Shout Limited tinsab fl-istat illi s-sentenza fil-kawza tal-

lum sejra tiddeciedi d-destin tat-tmexxija taghha u ghalhekk sentenza 

ghandha taghmel stat fil-konfront taghha inkella dan jista` jaghti lok ghal 

litigazzjoni ohra. 

 

3) Is-success kummercjali u finanzjarju ta` Crowd Shout Limited 

jiddependi minn min sejjer imexxieha ; ghalhekk ghandha jedd tiddefendi l-

interessi taghha fil-kawza tal-lum. 

Ikkunsidrat : 

 

 

 Wara li qieset ir-ragunijiet li gabu s-socjetajiet attrici, kif ukoll il-

konvenuti Crowd Shout Holdings Limited u Herne Holdings Limited, sabiex 

jopponu t-talba ta` l-konvenuta GCM Holdings Limited ghall-kjamata fil-

kawza ta` Crowd Shout Limited, il-Qorti qeghda tesprimi ruhha kif gej :- 

1) Fis-sustanza, il-mertu ta` din il-kawza huwa tilwima bejn it-tliet 

azzjonisti tas-socjeta` konvenuta Crowd Shout Holdings Limited dwar 

Laqgha tal-Bord tad-Diretturi tal-istess socjeta` li saret fit-18 ta` Novembru 

2014 u dwar Laqgha Generali Straordinarja tal-istess socjeta` li saret fl-

istess data. 

 

2) Is-socjeta` Crowd Shout Limited ma tinkwadra mkien fit-

tilwima. 

 

3) Anke jekk Crowd Shout Holdings Limited hija s-sid ta` Crown 

Shout Limited, it-tilwima fuq riferita ta` bejn l-azzjonisti ma tissarrafx fl-

interess li trid il-ligi sabiex Crowd Shout Limited issir konvenuta fil-kawza 

tal-lum. 

 

4) Kwalsiasi decizjoni li tista` taghti din il-Qorti dwar it-talbiet 

attrici kif dedotti, u li forsi tista` teffettwa l-holding company ma taghtix lis-

subsidiary il-jedd li tkun involuta fit-tilwima ta` l-lum. 

 

5) Mhux bizzejjed illi sabiex ikun hemm l-interess li trid il-ligi illi 

s-subsidiary tkun involuta di prima persona fit-tilwima ta` lum. 

 

6) Il-binarji tal-azzjoni huma determinati minn min jipproponi l-

azzjoni.  L-attur jistabilixxu wkoll min huma l-kontraditturi legittimi 

taghhom.  Fil-fehma taghhom, l-atturi dehrilhom li ghall-azzjoni taghhom kif 

promossa joqghodu biss fuq l-imharrkin attwali.  Kif dedotta l-azzjoni attrici 

tieqaf hemm. 

 

 

Provvediment 

 

  

Ghar-ragunijiet kollha premessi, il-Qorti qeghda tichad it-talba 

tal-kumpannija GCM Holdings Limited kif dedotta fir-rikors taghha 

tal-21 ta` Jannar 2016.  L-ispejjez jibqghu rizervati ghall-gudizzju 

finali. 

 

 

 

 

Onor. Joseph Zammit McKeon 

Imhallef      

 

 

Amanda Cassar 

Deputat Registratur 


